
au lecteur, salut.


LA grande familiarité que j’ay eue avec feu François Rabelais m’a incité (amy lecteur) voire contraint de mettre ceste dernière de ses œuvres en lumière qui sont, les divers Songes drolaticques du tres-excellent, mirificque Pantagruel : homme jadis tres-renommé à cause de ses faicts héroïques, comme les histoires tresplusque veritables en font des discours admirables : qui est la principale
cause que je n’ay (pour eviter prolixité) voulu en faire aucune mention, ains seulement je certifiray, comme en passant, que ce sont figures d’une aussi estrange façon qu’il s’en pourroit trouver par toute la terre, et ne croy point que Panurge en ait jamais veu ne cogneu de plus admirables es pays ou il a faict n’agueres ses dernieres navigations. Or quant à vous faire une ample description des qualitez et estats, j’ay laissé ce labeur à ceux qui ont versé en ceste faculté et y sont plus suffisans que moy : voire pour en décla-

